
I. Framkvæmd og heimtur 
 
Félagsvísindastofnun Háskóla Íslands gerði borgarmálakönnun dagana 14. - 19. febrúar 2006. 

Stuðst var við 800 manna slembiúrtak úr þjóðskrá sem náði til Reykvíkinga á aldrinum 18 til 

80 ára. 

 

Viðtölin voru tekin í síma og alls svöruðu 571 könnuninni af þeim 800 sem voru í úrtakinu og 

svarhlutfall er því 71,4%.  

 

Framkvæmd og heimtur 

Upplýsingaöflun 14. - 19. febrúar 2006
Úrtaksstærð 800
Aldurshópur 18 - 80 ára
Búseta Reykjavík
Framkvæmdamáti Símaviðtöl
Svarhlutfall 71,4%  

 

 

Úrtakið endurspeglar kynja- og aldursskiptingu Reykvíkinga ágætlega. 

II. Fylgi flokkanna 
 

Til að kanna fylgi stjórnmálaflokkanna í Reykjavík voru notaðar þrjár spurningar til að fá fram 

afstöðu svarenda til þess hvað þeir myndu kjósa ef borgarstjórnarkosningar yrðu á morgun. 

Spurt er þriggja spurninga til að auka áreiðanleika könnunarinnar. Flesta þurfti aðeins að 

spyrja einnar spurningar til að fá fram hvað þeir myndu kjósa. Fyrsta spurningin var: Ef 

borgarstjórnarkosningar væru haldnar á morgun, hvaða flokk eða lista myndir þú 

kjósa? Þeir sem sögðust ekki vita það voru spurðir áfram: En hvaða flokk eða lista 

telurðu líklegast að þú munir kjósa? Þeir enn voru óvissir voru þá spurðir: En hvort 

heldurðu að sé líklegra, að þú kjósir Sjálfstæðisflokkinn eða einhvern annan flokk 

eða lista? Þetta er gert til að að fækka óákveðnum kjósendum. 

 

Eftir fyrstu spurninguna voru 26,6% svarenda óvissir, eftir aðra spurningu fækkaði óvissum í 

14% en þegar svörum við þriðju spurningu var bætt við fór hlutfall óráðinna niður í 8,2%. 

Alls sögðust 1,8% svarenda ætla að skila auðu, 4,0% sögðust ekki ætla að kjósa og 3,3% 

neituðu að svara. Því voru 82,7% svarenda í könnuninni sem svörðuðu spurningum um hvað 

þeir ætla að kjósa. 

 

Í töflu 1 má sjá niðurstöður sem fengust úr þessum þremur spurningum. Ef gengið yrði til 

kosninga nú myndi Sjálfstæðiflokkurinn fá 45,6% fylgi ef könnunin gengi eftir, Samfylkingin 

40,1% og Vinstri-hreyfingin grænt framboð 8,3%. Framsóknarflokkur fengi 3,7% fylgi og 

Frjálslyndi flokkurinn 1,4% eins og sjá má í töflu 1. 

 

Tafla 1. Fylgi stjórnmálaflokka í borgarstjórnarkosningum í Reykjavík (svör við 
spurningum 1 til 3 samanlögð). 

Samfylkingu 189 33,1% 40,1% +/-4,4 35,7%  til 44,5%
Framsóknarflokk 17 3,1% 3,7% +/-1,7 2,0%  til 5,4%
Sjálfstæðisflokk 215 37,7% 45,6% +/-4,5 41,1%  til 50,1%
Vinstri hreyf./grænt fr. 39 6,9% 8,3% +/-2,5 5,8%  til 10,8%
Frjálslynda flokkinn 7 1,1% 1,4% +/-1,1 0,3%  til 2,5%
Annað 4 0,8% 0,9% +/-0,9 0,0%  til 1,8%

Myndu ekki kjósa 23 4,0%
Skila auðu/ógildu 10 1,8%

Neita að svara 19 3,3%
Samtals óvissir 47 8,2%
Samtals 571 100%

Hlutfall á bilinu

Samtals sem nefna flokk 472 100%

Fjöldi
Hlutfall 

allra 

Þeir sem 
taka 

afstöðu
Vikmörk*

Ef þessi könnun gengi eftir fengi Sjálfstæðisflokkurinn og Samfylkingin sjö borgarfulltrúa 

kjörna í borgarstjórn og Vinstri-hreyfingin grænt framboð einn. Framsóknarflokkur og 

Frjálslyndi flokkurinn fengju ekki borgarfulltrúar. Þess ber þó að geta að sjöundi borgarfulltrúi 

Samfylkingarinnar stendur mjög tæpt og stutt er í áttunda mann Sjálfstæðisflokksins.  

Á mynd 1 má sjá hvernig fylgi flokkanna í borginni hefur þróast í könnunum 

Félagsvísindastofnunar HÍ síðan í ágúst 2005.  

Mynd 1. Fylgisþróun samkvæmt könnunum Félagsvísindastofnunar síðan í ágúst 2005 


